
Жауынгерлік әдіс-тәсілдер көрсе-
тілімі аяқталғаннан кейін Жоғарғы 
Бас қолбасшы әскери қызметшілер 
алдында сөз сөйледі. Оқу-жаттығу 
жиынына жұмылдырылған бөлім-
шелердің дайындық деңгейіне оң 
баға берді.

Президенттің пікірінше, біздің 
әскеріміз кәсіби деңгейі жоғары, 
ұтқыр және ең күрделі жауынгерлік 
тапсырмаларды орындауға дайын бо-
луы қажет.

– Ол үшін әскерді жоғары техно-
логиялық қару-жарақпен және сапа-
лы әскери техникамен жарақтандыру, 
оқ-дәрілермен толықтай қамтамасыз 

ету айрықша маңызды. Жақында 
жариялаған Жолдауымда мен 
жергілікті өнім үлесі жоғары өндіріс 
циклін құруды тапсырдым. Бронды 
техника, ұшқышсыз басқарылатын 
ұшу аппараттары, заманауи атыс 
қарулары – мұның бәрін біз өзімізде 
шығара аламыз және шығаруымыз 
керек. Жалпы, қорғаныс-өнеркәсіп 
кешені әскеріміздің жауынгерлік 
қабілетіне сенімді тірек болуы қажет, 
– деді Мемлекет басшысы.

Қасым-Жомарт Тоқаев офицер-
лер мен жеке құрамның жауынгерлік 
машығы, моральдық рухының жо-
ғары болуы Қарулы Күштер тиім ді-
лігінің басты факторы екенін айтты.

– Әскери даярлыққа және коман-
дир лердің кәсібилігіне жоғары талап 
қойылады. Сондықтан қазіргі заманғы 
ұрыс жағдайында бөлімшелер негізгі 
күштен бөлек, дербес әрекет етуге 
дайын болуы қажет. Командирлер 
мен бастықтар батыл шешім қа был-
дап немесе орынды бастама көтеріп, 
берілген тапсырманы орындау үшін 
тың тәсіл қолдануы керек. Олар 
батылдығымен, төзімділігімен және 
антқа беріктігімен көпке үлгі болуы 
қажет. Әскердің күші – тәр тіп те! Бұл 
ретте командирлердің ат қаратын рөлі 
ерекше. Қарулы Күш тердегі дайын-
дықтың жоғары дең гейін, өзара 
үйлесімділікті және қатаң тәртіпті 
сақтау қажет. Әрбір сар баз өзіне сеніп 
тапсырылған қару мен техниканы 
жетік меңгеріп, оларды ұрыста шебер 
қолданып, жедел ше шім қабылдап, 
батылдық танытуы керек, – деп сөзін 
түйіндеді Президент.

БАҚЫТЖАН – 
АРАЛДЫҢ ТУМАСЫ

Мемлекет басшысы далалық әс-
кери лагерьде сарбаздармен әңгі-
мелесті. 

– Жаттығу дұрыс өтті ме? – деп 
сауал қойды Президент сарбаздарға. 
Олар жаттығудың өз деңгейінде 
өткенін айтты. 

– Құрметті Президент мырза, 
уа қы тыңызды бөлгеніңізге, сізбен 
кез деске німізге қуаныштымыз. Сіз-
дің бер ген тапсырмаларыңызды 
орын  дауға дайынбыз! – деді әскери 
қызметкер.

– Мен де қуаныштымын, Аста-
надан арнайы келдім. Жаттығуды 
көрдім, қызметтеріңіз ойдағыдай 
бола береді деп сенемін. Ел үшін 
атқарған қызметтен қасиетті қызмет 
жоқ. Сондықтан ел болып, халық 

болып біртұтас мемлекетке қызмет 
етейік, – деген Қасым-Жомарт 
Тоқаев одан әрі сарбаздармен жеке-
жеке әңгімелесті. 

– Сен қайдан келдің?
– Қызылорда облысының Арал 

қаласынан.
– Дұрыс болды, мектепті 

Қызылордадан бітірдің бе? Әскерге 
бірден келдің бе? 

– Мектепті Арал қаласынан 
бітірдім. Мерзімді әскери қызметтен 
кейін сол жерде келісім-шарт бойын-
ша жұмысқа қалдым. Қазір Қарулы 
Күштер қатарында, сержанттар 
құрамында қызмет етемін. 

– Ата-анаң Қызылорда облысын-
да тұра ма? Оларға сәлем айт!

– Рахмет, сәлем айтамын.  
– Ол кісілер не істейді? 
– Зейнетте. 
– Мен жастарды әрдайым қол-

даймын. Мемлекетіміздің бола шағы 
жастардың қолында. Біздің мем -
лекетімізде орташа жас 32 бол ған-
дықтан, елдің тірегі – сіздер! Біз дің 
жастарымыз ақылды, ұшқыр ойлы, 
көзі ашық, көкірегі ояу. Сон дық тан 
жастарға ең алдымен қолдау көр-
сетіледі, – деді Мемлекет басшысы.  

Біз Президент сәлемін Сыр еліне 
жеткізген Бақытжан Борахаевтың  
анасы Жанаргүл Абдуллаевамен те-
лефон арқылы сөйлестік. 

– Бақытжан – менің тұңғышым. 
Аралдағы №57 мектепте оқыды. 
Қарулы Күштер қатарында қызмет 
етуді бала күнінен армандады. Бірақ 
әскери оқу орнына түсе алмады. Со-
сын қатардағы жауынгер ретінде 
борышын өтеп, келісім-шарт бойын-
ша әскерде қалып қызмет жасады. 
Содан бері осы салада. Мемлекет 
басшысының әскери  азаматтармен 
жүздесуі, оның ішінде ұлымның 
жүзбе-жүз дидарласуы ерекше 
толқытқаны рас. Бұл –жастарға жігер, 
рух беретін ерекше сәт, – деді анасы. 

ЖАУЫНГЕРЛІК РУХ 
ПЕН ӘСКЕРИ МАШЫҚ – 
ҚАРУЛЫ КҮШТЕРДІҢ ТІРЕГІ

Жиыннан соң облыс әкімі Нұрлыбек 
Нәлібаев Үкімет басшысының тапсырма-
ларын орындау жөнінде мәжіліс өткізіп, 
Жалпыұлттық іс-шаралар жоспарының 
өңірде тиімді жүзеге асырылуын қам-
тама сыз ету үшін Өңірлік іс-шаралар 
жос  парын қабылдау қажеттігін атап 
көрсетті.

– Президент өз Жолдауында экономи-
ка саласындағы рефор ма лардың негізгі 
бағыттарын, яғни, макроэкономикалық 
саясатты қайта жаңғыртудың шараларын 
айқындады. Бүгінде өңір эконо микасы 
қалыпты даму сатысында. Биылғы  7 
айда облыстың эконо микалық дамуын-
да негізгі макро көрсеткіштер бойын-
ша оң тенденция бар. Инвестиция тар-
ту, құры лыс жұмыстары, оның ішінде 
пайдалануға берілген тұрғын үйлер 
көлемі, ауыл шаруашылығының жал пы 
өнімі, сауда көлемінің өсімі қам та масыз 
етілді. Халықтың өмір сүру сапасын 
жақсартуға қажетті инфра құрылымдарды 
жаңғырту жұмыстарын кезең-кезеңімен 
ат қару дамыз, – деді аймақ басшысы.

Мәжілісте өнеркәсіп секторын, 

оның ішінде өңдеу өнеркәсібін дамы-
ту, егіс алқаптарын әртараптандыру, 
инфрақұрылым желілерін жаңғырту және 
нормативтік жағдайдағы жолдар үлесін 
87 пайызға жеткізу, дарынды жастар-
ды қолдау және креативті индуст рияны 
дамыту бойынша тапсырмалар берілді. 
Ел Президенті креативті индустрия 
орталықтарын құру барысында өңірлер 
назардан тыс қалғанын қаперге сал-
ды. Облыстық мәдениет және спорт 
басқармасы кәсіпкерлік және өнеркәсіп 
басқармасымен бірлесіп, бір апта ішінде 
Қы зылорда қаласында креативті ин дуст -
рия орталығын ашу бойынша ұсыныс 
енгізуі керек.

Мемлекет басшысы Жолдауда 
«бюджетті басқарудан» «нәтижені бас-
қару» тәсіліне көшу арқылы жүйені 
рефор малауды тапсырды. Сондықтан 
бағдар лама әкімшілеріне «нәтижеге 
бағыт талған бюджет» шеңберінде үш 
жыл дық орта мерзімді кезеңде бюджет 
қаржысын тиімді жоспарлау және игеру 
бойынша Жол картасын әзірлеу міндеті 
жүктелді.

Жаңа Жолдау экономикалық мә-
селелерді шешуге бағытталса да, онда 
әлеуметтік дамуымыздың маңыз-
ды бағыттары айқындалған: жа ла-
қыны көтеру, жұмыспен қамту, ба-
лалар қауіпсіздігі, білім алудағы 
қолжетімділік, тағы басқалар бар.

Сонымен қатар, Мемлекет басшы-
сы су ресурстарын ұтымды пайдалану 
мәселесіне ерекше көңіл бөлді. Осы 

салада қордаланған проблемаларды 
жүйелі шешу үшін жеке министрлік 
құрылды. Мұндай қадам еліміздегі 
су қауіпсіздігі мәселелерін мақсатты 
түрде шешуге және саланы жоспарлы 
дамытуға мүмкіндік береді.

Су тапшылығының жылдан жылға 
артып отыруына байланысты қазіргі 
таңда көптеген мемлекеттер су ре-
сурстарын басқару жүйесін өзгертіп, 

осы саладағы мемлекеттік реттеуді 
күшейтуде. Сондықтан Мемлекет 
басшысы жылдар бойы қордаланған 
және осы уақытқа дейін шешімі та-
былмай отырған проблемалар мен 
кемшіліктерді ерекше атап өтті. Су 
мәселелерін шешу осы салаға қажетті 
мамандарды дайындаудан бастала-
тыны белгілі. Сондықтан Президент 
Үкіметке Ғылыми және кадрлық 
әлеуетті нығайту туралы шаралар-
ды қабылдауды тапсырды. Себебі, 
елімізде бүгінгі күні су шаруашылығы 
саласында білікті гидротехниктер, 
гидротехникалық құрылыстардың 
инженер-құрылысшылары, гидролог-
тар, гидрогеологтардың тапшылығы 
бар. Келешекте мамандарды да-
йындау мақсатты мемлекеттік 

білім беру тапсырысы бойынша, су 
шаруашылығы саласындағы жұмыс 
берушілердің сұраныстары мен еңбек 
нарығының қажеттілігіне сәйкес 
жүр гізілуі керек. Атап айтар болсақ, 
жоғары оқу орны, жұмыс беруші кә-
сіпорын және білім алушы арасын-
да үшжақты келісім-шарт жасалуы 
қажет. Осыған сәйкес, жұмыс беру-
шілер өз кәсіпорындарының база-
сында білім алушылардың практи-
касын, тағылымдамадан өтуді 
ұйым дастыруды міндетіне алады. Ал 
жоғары оқу орнын бітіргеннен кейін 
түлектердің жұмысқа орналасуына 
тапсырыс берушілер кепілдік беріп, 
тұрмыстық жағдайын қамтамасыз 
етуі керек.

ЖОЛДАУ: ПІКІР-ПАЙЫМ

ЖАҢА ЭКОНОМИКАЛЫҚ ДАМУДЫҢ
БАСЫМ БАҒЫТТАРЫ

Президент – Қарулы Күштердің Жоғарғы Бас қолбасшысы Қасым-
Жомарт Тоқаевтың басшылығымен «Жағалау» оқу-жаттығу полигонында 

«Батыл тойтарыс-2023» стратегиялық командалық-штабтық әскери оқу-
жаттығу жиыны өтті.

ҚР Президентінің кезекті Жолдауында Қазақстан экономикасын 
дамытудың басым бағыттары белгіленді. Президент бастамалары 

экономиканың әрбір саласының жаңа даму ережелерін ұсынып отыр. Соның 
нәтижесінде атқарушы билік жүйесі, орталық пен өңірлер арасындағы 

қарым-қатынас өзгереді, салықтық ынталандырудың, нормативтік-құқықтық 
реттеудің, инвесторлармен өзара іс-қимылдың жаңа жүйелері өңірге 

енгізілетін болады.

ЖОЛДАУ ЖҮКТЕГЕН МІНДЕТ
ҚР Премьер-министрі Әлихан Смайыловтың төрағалығымен өткен Үкімет 

отырысында Мемлекет басшысының «Әділетті Қазақстанның экономикалық 
бағдары» Жолдауында жүктелген тапсырмаларды орындау мәселесі қаралып, 

Жалпыұлттық іс-шаралар жоспарының жобасы мақұлданды. Үкімет басшысы  
қойылған міндеттерге жеке-жеке тоқталып, ведомство басшылары мен өңір 

әкімдеріне бірқатар тапсырма берді.

Аймақ басшысы диқандарға 
қамба қызылға толып, ырыс-
несібе молынан болуына тілек-
тестік білдірді.

– Биыл облыс бойынша  193,4 
мың гектарға егiн егілді. Оның 
ішінде дәндi дақылдар 99,9 
мың гектар, майлы дақылдар 
4,5 мың гектар, малазықтық да-
қылдар 69,2 мың гектар, қант 
қызылшасы 5 гектар, картоп, көк-
өнiс, бақша дақылдары 19,8 мың 
гектар. Негізгі дақыл – күрiш 
89 мың гектарға себілген. Жал-
пы егін көлемі өткен жылмен 
салыстырғанда 4,8 мың гектарға 
артық. Ендігі міндет – өнімді 
ысырапсыз жинап, қамбаға құю», 
– деді облыс әкімі.

Айта кетейік, «Төңкеріс және 
К» шаруа қожалығы биыл 1050 
гектар күріш еккен. Қожалықта 

120 жұмысшы еңбек етеді. Қазір 
50-55 центнерден өнім алынуда.

Бүгінгі таңда ерте егілген 
дәнді дақылдар толығымен жи-
налды. Оның ішінде 4,3 мың гек-
тар күздік бидайдан 7 мың тонна 
өнім алынды. Ал 4,4 мың гектар 
жаздық бидайдан 3,2 мың тон-
на, 365 гектар арпадан 209 тонна,  
сұлыдан 7 тонна өнім жиналды.

Биыл ауыл шаруашылығы 
тауар өндірушілерінің қолындағы 
4239 техника (1816 трактор, 842 
комбайн, 453 жатка, 333 автома-
шина және 795 трактор тіркемесі)  
күзгі  дала жұмыстарына қа ты-
сады. Ауыл шаруашылығы құры-
лымдары «ҚазАгроҚаржы» АҚ 
арқылы  1,4 млрд теңгеге 49  тех-
ника сатып алды. Егін жинауға 9,1 
мың тонна арзандатылған дизель 
отыны бөлінген.

ШЕШУШІ НАУҚАН
Сыр өңірінде егін жинау науқаны басталып, күрішке орақ түсті. 

Облыс әкімі Нұрлыбек Нәлібаев  Шиелі ауданы Тұран ауылдық 
округіндегі «Төңкеріс және К» шаруа қожалығына барып, жиын-терім 

жұмыстарының басталу рәсіміне қатысты.

БАҚ бетінен республикадағы ахуал-
ды бағамдау да қиын емес. ШҚО, Атырау 
аймақтарында жем-шөп бағасы қазірден 
жоғары.  Бірқатар ауылда төрт түлік әлден 
қолға қарай бастаған. Қуаңшылықтан 
жайылымда да, шабындықта да көк 
жоқ. Тіпті бір орама шөп 15 мың теңгеге 
жеткенін, кей тұрғын қолма-қол қаржыға 

да жем-шөп таппай отырғанын айтуда. 
Ал біздегі көрсеткіш қай деңгейде? Жем-
шөп жеткілікті ме? Қыстан қысылмай 
шығу үшін шаруа қанша шашыла-
ды? Жағдайды анықтау үшін қала мен 
аудандардағы жем-шөп бағамын таразы-
лап көрелік. 

ЖЕМ-ШӨП  ҚЫМБАТ
МАЛ АЗЫҒЫ 
ШАРУАҒА ОҢАЙ БОЛМАЙ ТҰР
Күз жеткесін ауылдағы ағайынның алаңы күшейді. Басты мәселе – жем-шөп жайы. 

Оған себеп те жоқ емес. Биыл кей аймақта құрғақшылық орын алса, бірінде мал азығы 
аспандап тұр. Тұрақсыз өскен баға шаруаның қалтасына ауыр тиетіні түсінікті. Аз 

алса, мал ариды, алмайын десе, жиған қоры шамалы. Ал малсыз, ауыл ауыл емес.

СЫР БІЛІМІНІҢ 
БӘЙТЕРЕГІ

Бүгінде Тәуелсіз мем-
лекет ретінде әлем танып 
отырған қазақстандық білім 
мен ғылымның да тамыры 

тереңде. Орта ғасырлардың 
өзінде қазақ топырағынан 
шы ғып, есімдері әлемге та-
нылған әл Фараби, Қожа Ах-
мет Ясауи, Жүсіп Баласағұн, 
т.б. ғұламалар артына өшпес 
мұра қалдырды. Осындай 

ұлы тұлғалардың арасын-
да әлемдік озық ойдың иесі, 
түркі халықтарына ор тақ 
тұл ға Қорқыт атаның орны 
ерекше. Тұтас түркі халық-
тары үшін киелі мекен Сыр 
өңі ріндегі білім мен ғы лым-
ның, руханияттың терең 
тамырының бастауы Қорқыт 
баба өмір сүрген кезеңдермен 
тұспа-тұс келеді.

Өзінің бастау бұлағын 
осы дан мыңдаған жылдар 
бұрын Платон академиясы, 
Аристотель лицейі, Алексан-
дрия мұражайы сияқты Еуро-
па жоғары оқу орындарының 
құрылуынан бастайтын уни-
вер ситеттік білім берудің ір-
ге тасы Қазақстанда ХХ ғасыр-
дың 20-30 жылдары қала на 
бастады. 

БІЛІМ: ЖЫЛДАР ҚОЙНАУЫНДАҒЫ ҚҰНДЫЛЫҚТАР

Sb
Айдар САЙЛАУОВ,
«Сыр бойы»

1938 жылы Қызылорда облысы құрылды. Тарихқа көз 
жүгіртсек, қалада электр станциясы, диірмен, наубайханалар, 
балық өңдеу, күріш, кірпіш зауыты жұмыс істеп тұрыпты. ҰОС-
дан кейінгі жылдары аяқ киім фабрикасы, ет комбинаты, астық 

өнімдері комбинаты, сүт зауыты, целлюлоза-картон зауыты, 
тоқылмайтын маталар фабрикасы іске қосылған. Гагарин, 

Титов атындағы шет аймақтар қала көлемін арттыра түскен. 
Ал оқу орындары және мектептердің ашылуы өңірдегі білім 

саласының алғашқы баспалдағын қалаған еді.



Sbwww.facebоok.com/syrboyi.kz/ https://twitter.com/syrboyi www.instagram.com/syrboyi_kz№135 (20609) 7 қыркүйек, бейсенбі 2023 жыл

Саясат2
ОБЛЫС ӘКІМДІГІНДЕ

ЖАҢАРТЫЛҒАН 
АУЛАЛАР
ҚАЛА КҮНІНЕ 
ТАРТУ ЕТІЛЕДІ

Облыс әкімі Нұрлыбек Нәлібаев қала орталығындағы 
Абай даңғылы №47 «А, Б, В», №51 «А» тұрғын үй 
аулаларын абаттандыру жұмыстарымен танысты.

Еске салсақ, биыл маусым айынан бері демеушілердің 
қолдауымен 1 млрд теңгеге 20 көпқабатты тұрғын үйдің 
аулаларын абаттандыру басталған болатын. Аулаларға 
заманауи спорт алаңдары салынып, тротуарлары, жарық 
бағаналары жаңартылуда. Бұл тұрғындардың, балалардың 
демалысына қолайлы әрі спортпен  шұғылдануына серпін 
береді.

Абаттандырылған, көркейтілген аулалар жақында 
аталып өтілетін Қала күні мен Қызылорда облысының 85 
жылдығына тарту етілмек.

Жергілікті кәсіпкерлер, облыстан шыққан меценат-
тар Мемлекет басшысының туған жерді көркейтуге үлес 
қосуға шақырған үндеуін барынша қолдап, атамекенді 
көркейтуге белсенді атсалысуда.  Бастаманы қолдаған 
кәсіпкерлер демеушілік есебінен облыста 31 млрд 700 
млн теңгенің жобаларын жүзеге асыруда. Атап айтқанда, 
маусым айынан бері 1 млрд 100 млн теңгеге  облыс 
орталығындағы 50 үйдің қасбеттері заманауи панель-
дермен қапталуда. Қызылордалық кәсіпкер Асқар 
Әубәкіровтің демеушілігімен Қызылорда қаласының 
орталық алаңын абаттандыру жұмыстары басталды.  Жоба 
құны 1 млрд теңгені құрайды.

Мұнан бөлек, меценаттардың қолдауымен Сыр 
өңірінде көптеген әлеуметтік нысандар салынып, қасиетті 
орындар – Қорқыт  ата ескерткіш-кешеніне, Хорасан ата, 
Оқшы ата және Марал баба кесенелеріне қайта жаңғырту, 
айналасын абаттандыру жұмыстары жүргізілуде.

Облыс әкімінің баспасөз қызметі

Шараға облыс әкімі аппаратының 
басшысы Ш.Байманов, Қызылорда 
қаласы мен аудан әкімдерінің идео-
логия жөніндегі орынбасарлары, 
қалалық, аудандық мәдениет және 
спорт, қоғамдық даму бөлімдерінің 
басшылары, тіл мамандары, аймақ-
тағы зиялы қауым өкілдері, тіл жа-
нашырлары, оқу орындары басшы-
лары, этномәдени бірлестік өкілдері, 
студенттер мен БАҚ өкілдері 
қатысты.

Фестиваль «Тіл білімінің атасы» 
атты бейнероликпен ашылды. Одан 
соң «Ахмет Байтұрсынұлының моно-
логы» атты арнайы әзірленген про-
логпен жалғасты.

Облыс әкімі аппаратының бас-
шысы Ш.Байманов құттықтау 
сөз сөйлеп, облыстағы тіл жана-
шырлары мен сала мамандарын 
облыстың Құрмет грамотасымен, 
облыс әкімінің Алғыс хаттары-
мен, ҚР Ғылым және жоғары білім 
министрінің, Тіл саясаты коми теті-

нің Алғыс хаттарымен марапаттады. 
«Алтын домбыра» иегері 

М.Ниязов Қырғыз елінің егемендігі 
мерекесі аясында ақын Молдо Нияз 
Эрназар Уулунун 200 жылдығына 
арналған халықаралық ақындар 
айтысында бас жүлдені жеңіп 
алған еді. Осы ретте, жерлесіміздің 
лайықты жеңісі және алған мара-
патымен құттықтай отырып, аймақ 
басшысының ұлт тілін ардақтаудағы 
ерекше үлесіне арналған Алғыс хаты 
табысталды.

Бұдан соң Халықаралық «Қазақ 
тілі» қоғамы облыстық фи лиа-
лының төрағасы С.Аңсат сөз сөй-
леп, «Мемлекеттік тіл және БАҚ» 
облыстық байқауының жеңім паз-
дарын марапаттады. Мемлекеттік 
тіл саясатын жүзеге асыру, тілдерді 
дамыту бағытында атқарған жұ-
мыстары мен жетістіктері үшін түрлі 
сала ұжымдарына номинациялар та-
быстады.

«СБ» ақпарат 1-бет 

Су шаруашылығы саласындағы өзекті 
мәселелердің барлығын жаңадан құрылған 
Су және ирригация министрлігі жүйелі түрде 
шешеді деп ойлаймыз.

Президент көлік-логистика саласын да  одан 
әрі дамыту жөнінде нақты тапсырмалар берді. 
Жаңа бастамалар еліміздің қуатты логистикалық 
әлеуетін тиімді іске асыруға жол ашатыны анық. 
Жаңадан құрылған Көлік министрлігі осы бағыт 
бойынша жұмыстар жүргізетін болады.

Тоғыз жолдың торабында тұрған мемле-
кетіміздің бұл саладағы мүмкіндігі зор екені 
белгілі. Еуразияның қақ ортасында орналасқан 
мемлекетіміз арқылы ең маңызды жол торапта-
ры өтеді. Біздің теңіз және құрғақ порттарымыз, 
авто магистральдарымыз арқылы Қытайдан Еу-
ро паға, Ресейден Парсы шығанағына та уар 
та сы малдау әлдеқайда жылдам. Сондықтан 
көлік-логистика саласын экономиканың жаңа 
драйвері, күретамырына айналдыру – басты 
міндетіміз. Жол инфрақұрылымын дамыту 
азаматтарымыздың тұрмысын жақсартып, та-
бысын арттыруға мүмкіндік беретін болады.

Мемлекет басшысы демографиялық үде-
рістерді ескере отырып, «Келешек» атты жаңа 
бағдарлама әзірлеу туралы бастама көтерді. Бұл 
– балаларымыздың білім алуы үшін бастапқы 
капиталды жинақтауға көмегін тигізетін 
алғашқы қадам болмақ.

Жолдау қоғамды толғандырып жүрген 
көптеген сұрақтарға жауап берді. Мемлекеттің 
дамуына ықпалын тигізетін бірнеше жаңа эко-
номикалық дамудың басым бағыттары анық-
талды.

Президент Қасым-Жомарт Тоқаевтың 
Жолдауын біздің алдыңғы қатарлы дамыған 
ел, қуатты мемлекет болуымыздың өзекті 
әрі маңызды бағдары мен бағдарламасы деп 
есептеймін.

Өйткені, әлемде болып жатқан қайшы-
лықтар, қарулы қақтығыстар қалыптасқан 
экономикалық және геосаяси жүйені ыдыратып, 
әлсіретіп жатыр. Осының барлығы әлемнің да-
муын тежеп, кей жағдайда ауыр жағдайға әкеліп 
отырғаны белгілі. Күрделі геосаяси жағдайында 
еліміз бүгін және алдағы уақытта қалай дамуы 
керек? Бүкіл халқымызды алаңдатып отырған 
осы сұраққа Президент толық жауап берді.

Келешекте еліміздің экономикалық қуа-
тын арттырудың ең өзекті, өміршең де-
ген мәселелерін шешудің нақты жолдарын, 
шешілуге тиіс мерзімі мен уақытын да нақтылап 
көрсетті. Президенттің халықты толғандырып 
отырған және айтылып жүрген жайды толық 
білетіндігіне көзіміз жетті.

Бұл Қасым-Жомарт Тоқаевтың «Халық 
үніне құлақ асатын мемлекет құру» саясатының 
нәтижесі деп білеміз. Бізде шұғыл қолға 
алып, жаппай жұмылып шешетін өзекті 
мәселелер жетіп-артылады. Осы орайда Пре-
зидент халқымыздың тұрмысын жақсартудың 
және елімізді дамытудың өзекті мәселесін 
үлкен жауапкершілікпен және шынайы 
жанашырлықпен атап өтті. 

Мемлекет басшысы ауыл шаруашылығы 
өнімдерін тереңдете өңдеу, өнеркәсіп 
өндірісінің қуатын арттыру, отандық өнімдерді 
әлемдік нарыққа шығару, банк-қаржы жүйесін 
жетілдіру, суды тиімді пайдалану сияқты бүгінгі 
күннің кезек күттірмейтін мәселелерін шешу 
үшін ғылым мен озық технологияларды қолдану 
қажеттігін алға тартты.

Мемлекет басшысы өз сөзінде инновация-
ларды цифрландыру мен енгізудің маңыз-
дылығын атап өтті. Елді IT мемлекетке 
айналдыруға деген ұмтылыс мемлекетіміз 
бен қоғамымыздың дамуындағы басым ба-
ғыт болып саналады. Электронды үкімет 
пен финтехтің даму индекстері бойынша 
әлемдегі көшбасшылық, сондай-ақ, отандық 
IT қызметтер экспортының айтарлықтай өсуі 
сияқты табысты жетістіктер атап өтілетін бола-
ды.

Президент Қасым-Жомарт Тоқаев жасанды 
интеллект технологияларын және осы салаға 
инвестицияларды тартудың маңыздылығына 
тоқталды. Ол әлемде жасанды интеллектіні 
дамытуға және қолдануға инвестициялардың 
едәуір өсуі күтілетінін және осы саланың сәтті 
дамуы елдің экономикалық өсуіне айтарлықтай 
ықпал етуі мүмкін екенін атап өтті.

Сондай-ақ, ғылым мен инновацияға 
негізделген экономиканың дамуына ықпал 
ететін ғылым және технологиялық саясат ту-
ралы заңды әзірлеудің маңыздылығына назар 
аударды. Ол инновациялық инфрақұрылымды 
құру бойынша жеке бастамаларды қолдаудың 
пәрменді шараларының қажеттігін айтты. 
Экономиканың сапалы өсуі өндірістегі бәсекеге 
қабілеттілікті, адами капиталды, технологиялық 
жаңғыртуды арттыруға негізделуге тиістігі 
ескертілді.

Мемлекет басшысы медиа, кино, музы-
ка, дизайн, білім беру және ақпараттық 
технология ларды қамтитын креативті ин-
дустрияны дамытудың маңызына айрықша 
мән берді. Ол қазіргі таңда азаматтардың 
шығармашылық әлеуеті мен зияткерлік капи-
талына негізделген креативті өндіріс экономи-
каны дамытуда және жұмыс орындарын құруда 
маңызды рөл атқаратынын атап өтті. Сондай-
ақ, еліміздің барлық өңіріндегі талантты адам-
дар үшін тең мүмкіндіктерді қамтамасыз ету 
мақсатында әрбір облыс орталығы мен ірі 
қалаларда креативті индустрия орталықтарын 
құру қажеттігі туралы айтты.

Қасым-Жомарт Тоқаев еліміздің эконо-
микалық даму стратегиясы азаматтарымызға, 
олардың мүдделері мен қажеттіліктеріне 
негізделетінін ілтипатпен еске салды. Ол, ең ал-
дымен, балаларға қарсы зорлық-зомбылықтың 
кез келген түрі үшін қатаң жазалау шараларына 
бағытталған болуы керек. Президент балаларға 
арналған жол саласының, ғимараттардың, киім-
кешек пен тамақ өнімдерінің қауіпсіздігіне баса 
назар аударды. Білімге қол жеткізудегі теңдікті 
қамтамасыз ету үшін интернет жылдамдығын 
арттыру және цифрлық білім беру ресурстарына 
тегін қол жеткізуді қамтамасыз ету қажеттігі на-
зардан тыс қалған жоқ. Елдің шалғай ауданда-
рында мобильді интернеттің жылдамдығы баяу 
екені баршаға мәлім. Ұлттық экономиканың 
кейбір салаларында, әсіресе, техника мен өндіріс 
саласында мамандардың жетіспеушілігі қатты 
байқалады. Бұл ретте Мемлекет басшысының 
нақты және техникалық ғылымдар үшін жоғары 
оқу орындарына түсуге гранттарды ұлғайту 
қажеттігіне айрықша мән беріп келе жатқаны 
белгілі. 

Жолдаудағы ұзақ уақыт бойы зиянды 
жағдайда жұмыс істеген адамдарды әлеуметтік 
қолдау туралы шешімі өте әділ әрі дер кезінде 
қолға алынған шешім деп санаймыз. Осы 
қызметкерлердің саланы дамытуға қосқан 
ерекше үлесін және олардың денсаулығына 
келтірілген зиянды ескере отырып, мұндай 
адамдарға 55 жастан бастап зейнеткерлік 
жасқа толғанға дейін арнайы әлеуметтік төлем 
беріледі деуі – көпшіліктің көңілінен шықты.

Мемлекет басшысы әр азамат тұрақты 
экономикалық дамудың жемісін сезінуі үшін 
ұлттық байлықтың әділ бөлінуін қамтамасыз ету 
керек дегенді айтып келе жатыр. Мұндай әділ дік 
пен тиянақты тәртіп, жүйелі шешім, жауап кер-
шілік пен ынтымақтастық қағидаттары – мем-
лекетіміздің тұрақты болашағын қам тамасыз 
етудің ең басты алғышарты.

Мемлекет басшысы Әділетті Қазақстанды 
құру үшін саяси және экономикалық рефор-
малардың маңыздылығына тоқтала келіп, 
бірінші кезекте қоғамдық сананы өзгертудің 
өзектілігін жеткізді. Азаматтардың, әсіресе, 
жастардың бойында патриоттық сезімді, білім 
алуға деген ұмтылыс пен құштарлықты, еңбек-
қорлықты, тәртіпті қалыптастырудың ар-
тықшылығына үміт артты. Қоғамдық құнды-
лықтардың ортақ жүйесін қалыптастыру үшін 
жауапкершілікті арттырмай болмайтынын 
ерекше атады. Осыған байланысты Президент 
Әділетті Қазақстан тұжырымдамасымен тығыз 
байланысты Абайдың «толық адам» туралы 
ілімін де атап өтті. Қазақ топырағында өмір 
сүріп жатқан әрбір отандасымызды еліміздің 
мықты әрі табысты болуы үшін туған жерімізді 
көркейтуге және дамытуға, байлықты қорғауға 
шақырды.

Сондықтан біз қоғам болып жұмылып, 
Жол даудың орындалуына атсалысуымыз 
қажет. Сонда ғана біз нақты мақсаттарға қол 
жеткіземіз.

Осы орайда облыста атқарылып жатқан 
іргелі жұмыстар туралы айту – біздің азаматтық 
парызымыз.

Қазір Сыр өңірі қарқынды құрылыс алаңына 
айналып, жаңа заманауи нысандар бой кө-
теруде. Облысымызда соңғы үш жылда жалпы 
ауданы 231 мың шаршы метрді құрайтын 2868 
пәтерлік 148 тұрғын үй салынды. 

Биыл 31 млрд 400 млн теңгеге 130 мың шар-
шы метр болатын 1924 пәтерлік 36 көпқабатты 
тұрғын үй құрылысы жүргізілуде. Алдағы 
уақытта 1430 пәтерлік 30 үй халық игілігіне та-
бысталады. 

Бұл игіліктерге облыс орталығындағы 
көшелердің абаттандыру жұмыстарын атап 
қосуға болады. Бұрын айдау жол деңгейінде 
қалған Бейбарыс сұлтан көшесіне бүгінде алты 
жолақ түсіп, жүргізушілер жайлы, қауіпсіз 
қозғалысқа көшті. 

Арнайы қабылданған «Сыр жастары» 
бағдарламасы аясында алғаш рет 100-ден астам 
жас отбасыға тұрғын үй беріледі. Бұл мақсатқа 
жергілікті бюджеттен 1 млрд 200 млн теңге, 
«Отбасы» банк арқылы 500 млн теңге, барлығы 
1 млрд 700 млн теңге қаражат бөлінді.

Несиелік тұрғын үй құрылысы бойынша 
биыл Қызылорда қаласында 520 пәтерлік 11 
тұрғын үй салынып, пайдалануға беру жоспар-
лануда. Бұдан бөлек, Сырдария өзенінің сол 
жағалауында 84 пәтерлік жеті қабатты 6 тұрғын 
үй құрылысы басталды.

Облыс орталығында «Неке сарайының» 
құрылысы аяқталуға жақын. Жас жұбайлардың 
некесін салтанатты түрде қиюмен бірге отбасы 
институтын қалыптастыруға, ұлттық тәрбиені 
дәріптеуге және ұлттық құндылықтарды 
насихаттауға бағытталған бұл орын қала көркін 
де арттыра түспек.

Ал жақын арада құрылысы аяқталатын за-
манауи үлгідегі «Анаға тағзым» орталығы жас 
отбасыларға, балаларға ұлттық құндылықтарды 
дәріптеп, әдет-ғұрып, салт-дәстүрлерді 
жаңғыртуға мүмкіндік беретін болады.

Осылайша, халықтың басты сұранысына 
бағытталған Президент тапсырмаларының 
орындалуы аймақ басшысы тарапынан тың-
ғылықты, жүйелі түрде іске асырылып келеді. 

Қылышбай БИСЕНОВ,
ҚР Президенті жанындағы 
Ұлттық құрылтай мүшесі,

академик

ЖАҢА ЭКОНОМИКАЛЫҚ 
ДАМУДЫҢ
БАСЫМ БАҒЫТТАРЫ

Кездесуде суланған және 
сарқылған ұңғымаларда мұнай 
өндіру көлемін 20 пайызға дейін 
арттыру үшін жаңа техноло-
гияларды енгізу мәселелері, 

компанияның аймақтағы қыз-
меті пысықталды. 

Облыс әкімі өңірде өндіріске 
инновациялық технологияларды 
пайдалануға қолдау көрсетуге 

әзір екенін жеткізді.
Өз кезегінде «Gepetto» ком-

паниясының басшысы жоғары 
технологиялық әдістер арқылы 
Оңтүстік Торғай бассейнінің 

сарқылған кен орындарында 
мұнай өндіру көлемін ұлғайтуды 
көздейтінін айтты. Айта кетейік, 
компания Сыр өңірінде мұнай 
және газ кен орындарында 
қолданылатын химиялық реа-
генттер зауытын салуды жоспар-
лауда. Ортақ жобаларды іске 
асырудың алғашқы кезеңінде 
өңірде 100-ге жуық жаңа жұмыс 
орны құрылмақ.

Еске салсақ, «Gepetto» мұ-
най технологиялары кор по-
ра  циясы» АҚ – мұнай және 
газ кен орындарының де би-
тін ұлғайту технологияларын 
әзір леуге маманданған кә-
сіпорын. Қытайда мұнай мен газ 
өндіруге технологиялық қыз мет 
көрсететін ең тиім ді компания 
саналады. Сон дай-ақ, бәсекеге 
қабі леттілігімен ерекшеленетін 
мем лекеттік деңгейдегі жо-
ғары технологиялық кәсіп орын. 
Жақында «Gepetto» компа ния-
сының өкілдігі Қызылорда қа-
ласында ашылды.

– Қазақстандық тараптың 
қаланы күтіп-ұстауға және 
дамытуға қатысуы артып келеді. 
Жаңа көппәтерлі тұрғын үйлер 
салу жалғасып, инженерлік 
же лілер қайта жаңартылуда. 
Байқоңыр қаласын дамытудың 
ұзақмерзімді бағдарламасы бір-
лесіп іске асырылуда. Қаланы 
дамыту мәселелері менің жеке 
бақылауымда. Бүгін Астана 
қаласында «Байқоңыр» кешені 
бойынша үкіметаралық комис-
сия жұмысына кірісті. Комис-
сия жұмысы қаланың одан әрі 
дамуына оң әсерін тигізетініне 
сенімдімін, – деді облыс әкімі.

Өз кезегінде Байқоңыр 
қаласының басшысы облыс 
әкіміне қолдау көрсеткені үшін 
алғыс айтып, алдағы уақытта 

да бірлесіп жұмыс жасауға ниет 
білдірді.

Кездесуде жылу беру маусы-
мында тіршілікті қамтамасыз 
ететін Байқоңырдағы нысан-
дар жұмысы туралы айтылды. 
Байқоңыр қаласы әкімшілігі мен 
Қазақстан Республикасының 
субъек тілері арасында әлеу-
меттік бағамен бөлінетін мазут-
ты «Байқоңырэнерго» кәсіп ор-
нына қажетті көлемде жеткізу 
мәселесі де талқыланды. Бү гінде 
бұл мәселені облыс әкім дігі 
және ҚР Энергетика министрлігі 
пысықтады. Қазір министрлік 
Байқоңыр қаласының қа жет-
тіліктерін ескере отырып, об-
лыс үшін мазут жеткізу көлемін 
ұлғайтатынын ха барлау да.

«GEPETTO» МҰНАЙ КОМПАНИЯСЫНЫҢ 
ӨКІЛДЕРІМЕН КЕЗДЕСТІ

Кеше облыс әкімі Нұрлыбек Нәлібаев «Gepetto» компаниясының басшысы Цзэн Биньмен кездесіп, 
Сыр өңірінде мұнай өндіру перспективаларын талқылады. 

ТІЛ – 
ТАТУЛЫҚ ТІРЕГІ

Тіл мерекесінің 5 қыркүйек болып белгіленуінің өзіндік себебі бар. 
Бұл күн – «Ұлттың сақталуына да, жоғалуына да себеп болатын нәрсенің 

қуаттысы – тіл» деп ұлағатты сөз қалдырған, қазақ халқының тағдыры, 
тілі үшін күрескен Алаш арысы, ұлт ұстазы Ахмет Байтұрсынұлының туған 

күні. Осыған орай, «Достық үйінде» «Тіл – татулық тірегі» атты облыстық 
фестиваль өтті.

ҚОС ТАРАП ЖӘНЕ ЫМЫРАЛАСТЫҚ

Кеше облыс әкімі Нұрлыбек Нәлібаев Байқоңыр қаласының 
басшысы Константин Бусыгинмен кездесті. 

Аймақ басшысы қала нысандарын жалға алуда Қазақстан 
мен Ресей арасында ынтымақтастық орнатылғанын атап өтті.

Байқасақ, аймақтағы баға шамалас. Мысалы, 
Сырдария ауданында шөпті шабындық басынан 
алсаңыз, жоңышқа 700 теңге, қамыс пресс  – 350 
теңге, бау пішен 150-200 теңгенің айналасында. Ал 
алып-сатардан алсаңыз, бұл баға екі есе жоғары бо-
лары анық. Ауданда қысқа түсетін 44 мыңға жуық 
мал басы барын ескерсек, 70 мың тонна шөп, 4 мың 
тонна сабан және 15,7 мың тонна жем қажет екен. 
Әрине, күріштің ұн жемін (мучка) өндіретін 10 күріш 
ақтау зауыты бар Сырдарияда жағдайды бақылау 
қиындық тудырмасы анық.

«Биыл малазықтық дақылдарын қолжетімді 
бағада сатуды қамтамасыз ету, күріш атыздарындағы 
сабандарды өртеуге жол бермеу мақсатында өнді-
рушілермен 30-дан астам меморандум жасалды. Мау-
сым айында Айдарлы, Жетікөл ауылдық округ терінде 
шөп жәрмеңкесі өткізілді. Жәрмеңкеге барлығы 10 
жүк көлігімен 2130 пресс қамыс, жоңышқа мал азығы 
өнімдері әкелініп, нарық бағасынан төмен бағада 
ұсынылды» – дейді аудандық ауыл шаруашылығы 
бөлімі ұсынған мәліметте.

Шиеліде өткен жылы 600 теңгеден сатылған 
жоңышқа пресі биыл 700-800 теңге болған. Ал өткен 
жылы 350 теңге болған табиғи шөп пресі (қамыс, мия 
жоңышқа аралас шөп) 550 теңгеге көтерілген. Бидай 
жемнің келісі 130-150 теңгеден саудаланса, кебектің 
қабы – 2000 теңге.

– Ауылда мал өсіруден бас қа тиімді кәсіп жоқ. 
Бала лардың киімі, тұрмыстық зат, құрылыс матери-
алына дейін мал сатып алатынымыз жасырын емес. 
Енді, міне, жыл сайын қымбаттаған жем-шөп бағасы 
қалтаға ауыр тиіп отыр. Бағаның қымбаттағаны 
бір бөлек, аудан орталығынан жем-шөпті әкелу де 
шығын. Жүк көлігіне қосымша ақы береміз. Осы 
жағдай ауылдағы төрт тү ліктің азаюына себеп болу-
да. Көбі қолында бар малын сатып, қалаға көшуде, 
– дейді Шиелі ауданының тұрғыны Рыскелді Бейсен-
баев. 

Ал Арал, Қазалы аудандарында жоңышқа шөптің 
бағасы 750 теңгеден басталса, қамыс пресі – 700 
теңге, кебек жемнің бағасы 1800 теңгеге көтерілген. 
Күздің алғашқы айындағы ба ға осындай болса, 
қақаған қыста жем-шөп құны еселеп өсетіні анық. 
Мал азығын қа лай қамдарын білмеген тұр ғын  дардың 
басты уайымы да осы. Олар бағаның ендігі түс песін 
мойын дағанымен, бұ дан көтерілмесе деп тілеуде. 
Се бе бі, ахуалға әсер еткен ауыл шар уа шылығы 
бағытындағы мә се лелердің басы ашық қалып отыр.

Сатушы да – халық. Нарық заңын түйсінер-ау, 
дегенмен халыққа жеңілдік жасауға жағ дай келмей 
отыр деген уәж айтады. Олардың сөзіне сенсек, 
шөптің қымбаттауына түрлі себеп бар. Алғашқысы 
– жанар-жағармайдың қымбаттауы, ке йінгісі – 
қажетті заттардың баға өсімі. Айналып келгенде мал 
ұстаудың өзі шығынға әкеліп отыр.

Осы орайда, заңды сауал туындайтыны сөзсіз. 
Биыл елімізде жем-шөп шығын да рының құнын 
субсидиялауға 11,7 млрд теңге бөлінген. Қа жет 
болған жағдайда облыс әкім діктерінің қосымша 
қара жат жіберуге мүмкіндігі бары да айтылған бола-
тын. 

– Шығынды өтемесе, кәсіпті жолға қою мүмкін 
емес. Бағаны көтеруге шығын себеп болып отыр. 
Мысалы, дизель оты нының бағасы құбылмалы. Өт-
кен айда литрі 260 теңгеден жоғары сатылды. 450-
480 тең геге дейін саудалағандар да бар. Оған қоса 
шөпті байлайтын жіптің бір бумасы 15 мың теңгеден 
бір-ақ шықты. Өткен жылы 8 мың еді. Сондықтан, 
жем-шөп бағасын өсірдік, – дей ді сатушы Бақытбек 
Жақ сылық.

Бұл сөздің жаны бар. Апта басында қаламыздағы 
бірнеше жем-шөп базарын арала ған быз. Мәселен, 
КБИ, Саяхат, Тас бөгеттегі жем-шөп базарында 
жоңышқа пресс 1000 теңгеден, қамыс пресс 750-800 
теңгеден сау даланып тұр. Ал күрмек жем нің қабын 
– 2600 теңгеден, бидайдың кебегін – 2200 тең геден, 
бидайдың қабын – 7500 теңгеден беруде.

Сонымен, нарық пен сатушы ортасындағы 
халық абдырап отыр. Амал жоқ, қысқа дайындық 
керек. Қымбат болса да қораны шөпке толтыруға 
тура келеді. Азын-аулақ тү лік ке жем-шөп аламын 
деп қорасындағы малын сатып жатқандар да бар, 
яғни, мал азығын мал сатып алуда. Жағ дайдың жай-
жапсарына қа нық Үкімет те тиісті шараны қолға 
алған. Жуырда ғана Ауыл шаруашылығы ми нистр-
лігі жедел штаб отырысын өткізіп, жем-шөп жайын 
кеңесті. Министрлік облыс әкім діктеріне қыстайтын 
жер лерге жем дайындау, тасы малдау жұмыстарын 
жандан дыруды, жеке қосалқы шаруа шылықтарды 
азықпен қамта масыз етуді бақылауды тап сырған. 
Бағаның негізсіз өсуіне жол бермеу үшін шара қа-
был дауды да айта кеткен еді.

Бүгінде облыста мал азығын дайындау жұмыстары 
жүйелі жүріп жатқан көрінеді. Облыс бойынша қысқа 
түсетін 700 мыңға жуық мал басына ірі азықтың 83 
пайызы, жемның 32 пайызы әзірленген.

– Аймақтағы шаруашылық құрылымдары күтімге 
алын ған 46,1 мың гектар ескі жо ңыш қаның 3,1 мың 
гектары тұ қымға қалдырылып, орылуға тиісті 43,0 
мың гектардың бі рінші орымын аяқтады. Бү гінде 
екінші орым басталып, жи налуға тиісті көлемнің 
42,4 мың гектары орылып, 108,4 мың тонна жоңышқа 
шөбі жи налды. Сонымен қатар, қа зіргі таңда 21,2 
мың гектар жа ңа жоңышқаның 8,4 мың гектары 
жиналды, – дейді об лыстық ауыл шаруашылығы 
басқармасының өкілдері.

ЖЕМ-
ШӨП  
ҚЫМБАТ
Мал азығы 
шаруаға  
оңай болмай тұр

1-бет 

P.S. Қаһарлы қыс қамсыздықты 
көтермейді. Мал азығы – ертеңгі ел азығы 
болғандықтан бағаның байламы болу шарт. 
Түйірлеп алатын азық емес, қора толтыру-
ды көздесе, әрбір шаруаның шашетектен 
шығынға бататыны айтпаса да анық. Оның 
үстіне қуаңшылықтан енді аяққа тұрған 
аймақ халқына мал азығы қайта кедергі 
болса, мәселе ушыға түспек. «Мал ашуы – 
жан ашуы» деген тағы бар...

Алғашқы жиырма жылға 
жуық уақыт ішінде еліміздегі 
жоғары оқу орындарының саны 
12-ге жетті. Соның бірі корей 
халқын Қиыр Шығыстан жер ау-
дару туралы КСРО Халық Комис-
сарлары Кеңесінің 1937 жылғы 
21 тамыздағы қаулысы бойын-
ша Қызылорда қаласына кө-
шірілген Қиыр Шығыс Корей 
педагогикалық институтының 
не  гі зінде құрылған Қызылорда 
пе да гогикалық институты бо ла-
тын. Бүгінгі Қорқыт ата атын-
дағы Қызылорда универ ситетінің 
іргетасы осылайша қаланды. 
Көр  шілес Жамбыл, Оңтүстік Қа-
зақ стан, Ақтөбе облыстарын-
да жоғары бі лімді мұғалімдер 
даяр  лайтын оқу орындары бол-
мағандықтан, Сыр өңірінде пе-
дагогикалық жоғары оқу орнының 
ашылуы тарихи ма ңызы зор оқиға 
еді. Оқу орнының аймақтың білім 
мен ғылым саласын дамытудағы 
еңбегі сол үшін де ұшан-теңіз.

Көкжиегі кең 
колледж
Жоғарыда облыс құрылған 

шақ та 12 оқу орны ашылғанын 
айт қанбыз. Бәрінің аймақ тари-
хын дағы орны айрықша. Деген-
мен, М.Мәметова атындағы Қы-
зылорда педагогикалық жоғары 
колледжінің тарихы білім сала-
сында елеулі үлеске ие.

Тоқсан бір жыл бұрын Қы-
зы лорда аудандық атқару ко ми-
тетінің №33 шешіміне сәйкес 
педагогика техникумы болып 
ашылған оқу орны 5 жылдан 
кейін педагогика учили щесі 
бол ды. Ал 1952 жылы ҚазКСР 
Ағар ту ісі министрінің бұйры-
ғы мен М.Мәметова атын дағы 
Қы зылорда қазақ қыздар пе да-
гогикалық училищесі, 37 жыл 
бұрын педа гогикалық училище, 
ке  йін нен заман талабына сай кол-
ледж атанды.

Аймақтағы 
алғашқы мектеп
Облыстағы ең алғашқы мек-

теп Қазалы қаласында ашылып-
ты. Ондағы №16 мектептің негізі 
1860 жылы қаланған. Мектепті 
алғашқы рет патшалық Ресейдің 
офицері А.Алексеев және діндар 
Н.Евграфов 2 кластық орыс мек-
тебі негізінде ашқан. «Төменгі» 
топ оқушыларын А.Алексеев, «жо-
ғарғы» топ оқушыларын дін дар 
Н.Евграфов оқытқан. Мектепте 4 
пән оқытылған. (Бұл де рек уезд 
бастығы Глобовтың Түр кістан ге-
нерал-губернаторына жазған ха-
тынан алынды).

1872 жылы бұл мектеп қалалық 
училищеге, 1878 жылы 2 кластық 
ремесло училищесіне айналған.

Қазалы қаласындағы №16 
А.Го рький атындағы орта мек-
теп ғимараты 1912 жылы са-
лын ған. Мектепті Түркістан ай-
мақтық оқу инспекциясының 
ше шімімен Ташкент қаласынан 

С.Қа сымқожаев басқарған құры-
лысшылар бригадасы келіп сал-
ған. Мектепті салуға қаржы 
тү гелдей Қазалы қаласы тұр-
ғын дарының салығы есебінен 
жүзеге асқан. Мектеп 4 кластық 
орыс-түзем мектебі деп аталған. 
Мектептің алғашқы директоры 
болып сол кездегі Қазалы уезіне 
белгілі педагог Иван Васильевич 
Иванов бекітілген. Мектеп көп 
кезеңге дейін «Иванов мектебі» 
деп аталып келген.

1938 жылы мектепке атақты 
орыс жазушысы Алексей Мак-
симович Горький аты және орта 
мектеп дәрежесі берілген.

Архив 
ақтарғанда...
Архив құжаттарын ақтара 

оты рып, Сыр елі талай ұлтқа пана 
болғанына көзіміз жетеді. Пат-
шалық Ресейдің кезінде-ақ саяси 
сенімсіз адамдар біздің терри то-
риямызға жер аударылып отыр -
ған.

Жер аударылып келген 8476 
корей 1938 жылы 10 наурызда 
облыстық атқару комитетінің 
қау лысымен аудандарға бөлінген. 
Тағы 400 адам Қызылорда қала-
сында қалдырылған, 1430 адамды 
басқа облыстарға жіберу сұралған. 
Ал 1938 жылы Қызылордада ко-
рей балалары үшін 400 орындық 
жаңа мектеп салынған екен.

Қаланың бірінші 
мектебі
Қызылорда қаласындағы мек-

теп тердің қарашаңырағы – бұ-
рын ғы 1 Май, қазіргі Қалтай 
Мұ   хамед жанов атындағы №1 
мек теп-гимназиясының ашылға-
нына жүз жылдан асты. Тарихи 
мерекелер тоғысқан жылда бір 
ғасырлық тарихқа аз-кем шегініс 
жасағанды жөн көрдік.

№1 мектеп-гимназияның 
ір ге тасы 1918 жылы 5 қазанда 
қаланды. Сол кездегі ойлы, пара-
сатты, зиялы қауым өкілдері, тағы 
басқа ойы ізгі кісілердің бастама-
сымен ұлдар мұсылман мектебі 
болып ашылып, оған қазақ, өз-
бек, татар балалары алынды. 
Мек тептің алғашқы директоры 
бо лып Шах-Ахмет Валиуллин та-
ғайындалды. 

1920 жылдан бастап Герцен 
атындағы мұсылман мектебі татар 
және қырғыз (қазақ) мектебі бо-
лып бөлініп, мектепте 128 ер бала 
оқыды. 1922 жылы мектеп Абай 
атын иеленеді. Бастауыш қазақ 
мектебі болып, оқу мерзімі төрт 
жылға ұзартылды. 1927-1928 оқу 
жылдары мектепте ер балалармен 
қатар қыздар да қабылданды. 1934 
жылы Абай атындағы бастауыш 
мектеп 7 жылдық мектеп болып 
өзгерді. 1936 жылы 1 қыркүйекте 
жергілікті атқару комитетінің 
ұйғарымымен 7 жылдық мектеп 1 
Май аталды. 1946 жылы алыстағы 
қазақ балаларына мектеп жаны-
нан арнайы интернат-пансион 
ашылды. 1989-1990 оқу жылынан 
бастап аралас мектеп атауынан 

арылып, қазақ орта мектебі бол-
ды. 1991 жыл дан бастап 1 Май 
атындағы қазақ орта мектебі қала 
әкімші лігінің шешімі бойынша 
мектеп-лицей атанды. 2003 жы-
лы Үкімет қаулысымен 1 Мамыр 
атындағы №1 мектеп-лицейі Қал-
тай Мұхамеджанов атындағы №1 
мектеп-гимназия болып қайта 
аталды. 

Білім ошағының 100 жылдық 
тарихында өзгеше орны бар, 
нағыз ұстаз, іскер басшы, Отан 
қорғаушы жауынгер ретінде ел 
есінде қалған ерекше жан Ахмет 
Пірназаров 1939 жылы мектеп ди-
ректоры болып тағайындалды.

Бірде Шиеліден Жорабек атты 
ақсақал келіп, 1 Май мектебі 
«үлгілі мектеп» деп естігенін ай-
тып, екі бірдей баласын осын-
да орналастырады. Оның бірі – 
қазақтың маңдайалды азаматы, 
көрнекті мемлекет және қоғам 
қайраткері, белгілі академик Шах-
мардан Есенов болатын.

Тәуелсіздік 
жылдарындағы 
жарқын 
жетістіктер
Жасырып жабатыны жоқ, Ұлы 

Отан соғысы және одан кейінгі 
жылдарда білім саласына етене 
көңіл бөлінбей қалды. Қасіреттен 

ес жиып, қасиетке оралу жолын-
да оқтын-оқтын шаралар мен 
ше шімдер қабылданып жатты. 
Шы ғармашылыққа көңіл бөлініп, 
білім саласын аяққа тұрғызу үшін 
үлкен күш жұмсалды. Деген-
мен, білім саласындағы жарқын 
жетістіктер тәуелсіз ел атанған 
соң барып көзге көріне бастады.

Осы уақытта білім беруді 
басқару мен қаржыландырудың 
құқықтық-заңнамалық негізі, 
әлем дік білім кеңістігіне интегра-
цияланған қа зақстандық білім 
беру жүйесі қа лыптасты. Саланың 
соңғы 32 жыл дық тарихына көз 
жіберер болсақ, оны бірнеше 
кезеңге бөліп қарастыруға бола-
ды. Егер 1991-1994 жылдар білім 
беру саласының заңнамалық және 
нормативтік-құқықтық база-
сын қалыптастыру кезеңі десек, 
1995-1998 жылдары білім беру 
жүйесін және оның мазмұнын 
жаңартуға күш салынды. Ал 1999-
2004 жылдары білім беруді бас-
қару мен қаржыландыру, білім 
беру ұйымдарына академиялық 
еркіндік беру мәселелеріне кө ңіл 
бөлінді, 2005-2010 жылдары білім 
беру жүйесі нарықтық эконо-
ми каға бейімделді. 2011 жыл-
дан қазіргі уақытқа дейін жаңа 
кезеңде инновациялық дамуға 
бе йім делген, еңбек нарығында 
бә секеге қабілетті мамандарды 
да йындаудың ұлттық моделі қа-
лып тасты.

Білім беру саласы жүргізілген 
нәтижелі реформаларға сәйкес, 
бір қатар өзгерістерге қол жеткізді. 
Білім беру мекемелерінің құзіреті 
кеңейді; жалпы орта білім мен 
мемлекеттік оқу орындарында 
кәсіби білімді тегін оқытуға мем-
лекет кепілдігі берілді.

Қазақстандық білім беру жүйе-
сінің құрылымы ЮНЕСКО ұсынған 
Халықаралық стандарттық білім 
беру бағдарламасының классифи-
кация өлшемдеріне сәйкес келті-
рілген. ҚР Білім туралы заңының 
8-бабына сәйкес, білім алу жү йесі 

жеті сатыдан тұрады:
Мектепке дейінгі, бастауыш, 

негізгі орта және жалпы орта 
білім, орта білімнен кейінгі, жоға-
ры және жоғары оқу орнынан 
кейінгі білім. Жоғары білім сала-
сын халықаралық дәрежеге көтеру 
Қазақстанның халықаралық аре-
нада бәсекеге қабілетті мемле-
кет болуына тікелей ықпал етеді. 
Оны жүзеге асыру үшін 2012 жыл-
дан бастап Қазақстанда көптілді 
білім беру жүйесі енгізілуде. 2012-
2013 оқу жылында Қазақстанның 
35 мектебінде көптілді оқыту 
жүйесін енгізді, сонымен қатар, 1 
сыныптан бастап ағылшын тілін 
үйрету жобасы қолға алынды. 
Осылайша орта мектептерінде 
үш тілде сабақ берудің жаңа стан-
дарттары сынақтан өткізілді.

Еліміздің білім беру жүйесінің 
өркендеу көшінде Сыр өңірі де 
қалыс қалмады. Көптеген жетіс-
тіктерге қол жеткіздік: 1991 жылы, 
яғни Тәуелсіздік алған жылдары 
облыс бойынша 223 балабақша 
жұмыс жасап, онда 14543 бала 
тәрбиеленген. Ал қазір қанша есе-
ге өскенін аңғаруға болады.

2015 жылы Қызылорда облы-
сы балалар үйі жоқ аймаққа ай-
налды. Облыста 80 орындық 
отбасы үлгісіндегі «Атамекен» 
балалар ауылы жұмыс жасауда. 
Республикалық «Үздік педагог» 
кон курсының қо ры тындысы 
бо   йынша 2013 жыл дан бастап 
2020 жылға дейін облыстың 19 
педагогіне «Үздік педагог» ата-
ғы берілді. Жергілікті бюджет 
есе бінен кейінгі 8 жыл ішінде 
«Үздік орта білім беретін ұйым» 
гранттық жобасы жүзеге асыры-
луда.

2017 жылдан бастап колледж-
дерде 7 арнайы пән мен «Инфор-
матика» пәнін ағылшын тілінде 
оқыту жобасы басталды. 2019-
2020 оқу жылынан бастап «Мың 
ба ла» ұлттық зияткерлік олим-
пиа дасының жеңімпаздары «На-
зарбаев зияткерлік мектебі», 
«Рес  пуб ликалық физика-матема-
тика мектебі», «Білім-инновация 
ли цейі», елорда лицейлерінің же-
тек ші педагогтерінен қазақ, орыс 
және ағылшын тілдері, мате-
матика пәндері бойынша терең-
детіп оқыту жұмыстары жүргізі-
луде.

1991 жылдан бері кәсіптік 
білім беру саласы бойынша қа-
былданған «Білім туралы» заңның, 
мемлекеттік бағдарламалардың 
нәтижесінде кә сіптік білім беру 
саласына модернизациялау жұ-
мыстары жүргізілуде.

Өңірде талантты және дарын-
ды жастарды қолдау мақсатында 
«Сыр дарыны білімділер акаде-
мия сы» 2018 жылдан бастап жұ-
мыс істейді. Дарынды балалар 
академияда әр оқу тоқсаны ара-
сындағы демалыс уақытында бі-
лімдерін одан әрі шыңдап, пәндер 
бойынша озат ұстаздардан 2 тілде 
дайындық жұмыстарына қаты-
сады.

Байлығы – білім, 
еңбегі – ғылым
Кез келген елдің әлемдік бә-

секедегі қабілеттілігі өркендеп 
дамыған ғылымымен өлшенеді. 
Жаңа өнімдер, сапалы қызметтер, 
технологиялық үдерістер – бар-
лығы ғылыми жаңалықтардың 
нә ти жесінде жүзеге асады. Білім 
мен ғылымсыз әлемді мойында-
ту, бәсекеде көріну, сондай-ақ 
ел дің экономикалық-әлеуметтік 
жағ дайын жақсарту мүмкін емес. 
Қазіргі уақытта елімізде «Білім 
беру мен ғылымды дамытудың 
2020-2025 жылдарға арналған 
мем лекеттік бағдарламасы» қа-
был данды. Аталған бағдарламаға 
сәй кес 2025 жылға қарай ғы-
лымды қаржыландыру көлемін 
7 есе кө бейтіп, ІЖӨ-нің 1 пай-
ызына жет кізу басты меже етіп 
қойы лып отыр. Сонымен қатар 
бағ дарламада отандық ғылымды 
да мытудың негізгі бағыттары мен 
міндеттері анықталып, соған сәй-
кес жұмыс жүргізілуде.

Республикада «Білім беруді 
және ғылымды дамытудың 2020-
2025 жылдарға арналған мем-
лекеттік бағдарламасында» отан-
дық ғылым ның дамуына барлық 
деңгейдегі білім беру мазмұнын 
жаңғыртудың әсері зор екендігі 
де айтылған.

Қазақстанда тұңғыш рет «Пе-
дагог мәртебесі туралы» Заң қа-
былданды. Бұл өз кезегінде мек-
теп мұғалімдерінің материалдық 
жа ғынан қамтамасыз етілуіне, 
мо ральдық тұрғыдан қорғалуына 
оң әсер етті.

Еліміздің білім беру мен ғы-
лымды дамытудың жаңа деңгейге 
көтерілуі, білім саласындағы жет-
кен жетістіктеріміз бен қазақ 
ғылымындағы тың жаңалықтар – 
ұстаздар мен ғалымдардың, білім, 
ғылым саласы менеджерлерінің 
нәтижелі еңбегі. Оған Сыр өңірі 
ұстаз-ғалымдарының да қосқан 
үлесі зор.

2-бет 

Іс-шараға ҚР Ұлттық Олимпиа-
да комитеті Спорт департаментінің 
директоры Елсияр Қанағатов, 
об лыстық мәдениет және спорт 
бас қармасының басшысы Мира 
Қазбекова мен еліміздің көк 
байрағын әлемдік арена лар да жел-
біретіп жүрген сыр бойылық спорт-
шылар, бапкерлер және спорт 
ардагерлері қатысты.

– Спорт – мемлекеттің мәр-
те бесін, ұлттың намысын айқын-
дайтын көрсеткіш. Бұл тұрғыда 
Сыр спортшылары біраз белесті 
бағындырды. Жақында Қытайдың 
Гуанчжоу қаласында өтетін жазғы 
Азия ойындарына облыстан 22 
спортшы қатысқалы отыр. Бұл – 
бір ғана мысал. Қазір облысымыз-
да спортқа барынша қолдау жаса-
луда. Жыл басында мәдениет және 
спорт басқармасының бюджеті 22 
млрд теңге болса, қазір бекі тілген 
бюджет барысында 25 млрд теңгеге 
жуықтады. Мұндағы мақсат – 
спорт саласының материалдық-
техникалық ба засын жақсарту, 
жаңарту. Оның үстіне Мемлекет 
бас шы сының тапсырмасымен бұ-
қаралық спортты дамы ту жолға 
қойылды. Облыста 316 мың адам 
бұқара лық спортқа тартылған. 
Оның барлығы «Ауыл – ел бе сігі» 
жобасымен және де меу шілердің 
көмегімен са лынып жатқан 
спорт-са уық  тыру кешендерінің 
ар   қа  сында. Өңірде биылдың 
өзін  де 13 спорт-сауықтыру ке-
ше  нін салу жоспарланса, бүгінге 
дейін оның жетеуі пайдалануға 
берілді. Соны мен қатар Премьер-
министр Әлихан Смайыловтың 
Қы зылорда облысына ісса па ры 
кезінде 300 орындық көп салалы 
республикалық спорт кешенін 
салу туралы шешім қабылданды. 
Мұның өзі – Сыр халқы мен спорт-
шыларымыз үшін үлкен қуаныш. 
Тағы бір айта кететін жайт, облыс 
әкімінің бастамасымен «Қайсар» 
фут бол клубының 7 мың  адамдық 
жаңа стадионы салынбақ. Осындай 
қол даудың нәтижесінде Сыр спор-
ты әлде де биікке өр лейді деп ой-
лаймын, – деді басқарма басшысы.

Салтанатты жиында Е.Қа на-
ға тов комитеттің өңір лер ді ара-
лаудағы мақсаты даңқ ты ардагер, 
спортшы, жат тықтырушылар мен 
спортқа қол ұшын созып жүр-
ген азаматтарды марапаттау, ең-
бегін бағалау, мерейін өсіру деп 
түсіндірді. Сондай-ақ Сыр спор-
тына еңбегі сіңген ардагерлерге 
алғысын білдірді. 

– 30 жыл бұрын ҚР Ұлттық 
Олимпиадалық комитеті Ха лық-
аралық Олимпиадалық комитет-
тің мойындауына ие болған еді. 
Осы жылдар аралығында орасан 
зор жұ мыс атқарылып, көптеген 
жетістік пен жеңіске жеттік, та-
лай жеңіліспен бетпе-бет келдік. 
Сыр бойынан Олимпиада ойын-
дары мен әлемдік жарыстарда оқ 
бойы оза шауып, еліміздің абы-
ройын ас қақтатып жүрген спорт-
шылар шыққаны барлығымызға 
белгілі. Сондай-ақ аймақта күрес, 
бокс, ауыр атлетика сияқты спорт 
түрлері қар қын ды дамығанын да 
айта кету керек. Өңірдің болашағы 
зор және ертеңіне үлкен үміт ар-
тар спортшылар әлі де шығады 
деген үміттемін. Ал осы 30 жыл 
шеңберіндегі елеулі еңбектеріңіз 
үшін бар лығыңызға алғыс айта-
мын, – деді ол.

Шара барысында спорт са-
ласына еңбегі сіңген бірқатар 
ар дагерлер мен қызметкерлер 
ма  рапат төрінен көрінді. Атап 
айт сақ, Садық Мұстафа, Вячеслав 
Ким, Николай Некрасов, Аман-
жол Сұлтанұлы, Әбутәліп Аманов, 
Ғалымжан Байғұндиев, Велорий 
Пак, Виктор Юн «Қазақстан Рес-
публикасы Ұлттық Олим пиа далық 
комитетіне 30 жыл» мерекелік ме-
далімен марапатталды. Ал Абы-
лай Жалдыбаев, Юрий Ким, Қуан-
ған Бәкен, Құрманғали Боханов, 
Жұмабек Құлбаев және тағы да 
басқа Сыр спортының дамуына 
үлес қосқан тұлғалар ҚР ҰОК Алғыс 
хатын иеленді.

Жиынды Елсияр Қанағатов қо-
рытындылап, 2024 жылы Фран-
цияның астанасы Парижде өтетін 
Олимпиадада Сыр спортшылары-
на сәттілік тіледі.

Еске сала кетейік, ҚР Ұлттық 
Олимпиадалық коми теті Қазақ-
стандағы Олим пиа далық қозға-
лыстың 30 жылдығына орай іс-
шара лар циклін өткізуде. Бір қатар 
маңызды шаралар рес публиканың 
түкпір-түк пірінде 30 күн бойы 
өтіп, Астанада ҰОК мерейтойлық 
сессиясымен аяқталады. 

Бүгінде әр спорт түрі бойын-
ша жасақталған Ұлттық құрама 
командалардың үз дік спортшы-
лары 7 жазғы және 8 қысқы олим-
пиада ойындарына қатысып, 
бар лығы 79 медаль жеңіп алды. 
Төл тарихымызға Олимп шыңын 
бағындырған 15 чемпионның аты 
алтын әріппен жазылды.

ҚҰРМЕТКЕ БӨЛЕНГЕН КҮН
А.Тоқмағанбетов атындағы мәдениет үйінде ҚР Ұлттық Олим-

пиада комитетінің 30 жылдығына арналған салтанатты жиын өтті. 

Ақтілек БІТІМБАЙ,
«Сыр бойы»Sb

Қызылорда облысы бойынша тексеру комиссиясының 
2023 жылға арналған жеке тұлғаларды және заңды 

тұлғалардың өкілдерін жеке қабылдау кестесі
№ Жеке және заңды 

тұлғаларды 
қабылдаушылардың 

аты-жөні, тегі

Жеке және заңды 
тұлғаларды 

қабылдаушылардың 
лауазымы

Жеке және заңды 
тұлғаларды 

қабылдау күні 
мен уақыты

Мемлекеттік 
мекеменің мекен-

жайы

Байланыс 
телефоны

1 Қалдарбеков Мұса 
Оспанұлы

Қызылорда облысы 
бойынша тексеру 
комиссиясының 

төрағасы

Сәрсенбі
сағ. 16.00.-18.00

Қызылорда қаласы, 
Ы.Жахаев көшесі №5, 

№211 кабинет

27-62-01

2 Қордабай Нұрғали 
Рахымшаұлы

Комиссия мүшесі Бейсенбі
сағ. 16.00.-18.00

Қызылорда қаласы, 
Ы.Жахаев көшесі №5, 

№8 кабинет

27-62-08

3 Пшанов Бауыржан 
Төлешұлы

Комиссия мүшесі Сейсенбі 
сағ. 16.00.-18.00

Қызылорда қаласы, 
Ы.Жахаев көшесі №5, 

№12 кабинет

27-62-05

4 Әбдірахманов Ербол 
Мұсаұлы

Комиссия мүшесі Дүйсенбі 
сағ. 16.00.-18.00

Қызылорда қаласы, 
Ы.Жахаев көшесі №5, 

№10 кабинет

27-62-16

5 Ильясов Талғат 
Ибрагімұлы 

Комиссия мүшесі Жұма
сағ. 16.00.-18.00

Қызылорда қаласы, 
Ы.Жахаев көшесі №5, 

№11 кабинет

27-62-03

СЕНІМ ТЕЛЕФОНЫ
Мемлекеттік қызметшілердің мемлекеттік қызметі және сыбайлас жемқорлыққа қарсы іс-

қимыл туралы Заңнамаларының және Қазақстан Республикасы мемлекеттік қызметшілерінің «Әдеп» 
кодексі талаптарының бұзылуына жол бермеуі және оның алдын алу мақсатында «Қызылорда облысы 
бойынша тексеру комиссиясы» мемлекеттік мекемесінде 8 (7242)27-58-03 «Сенім телефоны» жұмыс 
істейтінін хабарлайды.

Қызылорда облысы, Жа лағаш ауданы Жаңа да рия 
елді мекеніне қарас ты «Тасшоқы» шаруа қожа лы ғының 
жер үлес керлері, Сіздерді 2023 жылдың 20 қыркүйегі 
күні сағат 12.00-де шаруашылықтың кезектен тыс жалпы 
жиналысы өтетінін хабарлаймыз.

Мекен-жайы: Қызыл орда қаласы, Арман Төле-
баев көшесі 25 үй.

«Тасшоқы» шаруа қожалығы әкімшілігі.

ЖСН 700215302389

Хабарландыру

– Мемлекет басшысы Қасым-
Жо март Тоқаев «Халық бірлігі 
және жүйелі реформалар – ел 
өр кендеуінің берік негізі» атты 
Жолдауында: «Қазақ тілі, шын 
мәнінде, білім мен ғылымның, 
мәдениет пен іс жүргізудің 
тіліне айналуда. Ата Заң бо-
йынша Қазақстанда бір ғана 
мемлекеттік тіл бар. Бұл – қазақ 
тілі. Болашағын Отанымызбен 
байланыстыратын әрбір азамат 
қазақ тілін үйренуге ден қоюға 
тиіс» деп атап өткен болатын. 

Тілдер мерекесі Қазақстанда 
тұратын әрбір этнос өкілдерінің 
ана тіліне құрмет көрсететін 
ортақ мейрамы болып санала-
ды.

Биыл 4-9 қыркүйек ара-
лығында Қазақстан халқы тіл-
дері күні ме рекесінің апталығын 
жарияла дық. Апталық «Сыр 
бөбегі» және «Сыр жұлдызы» 
балабақшаларында «Тілді сүю 
– талбесіктен» атты акциядан 
бастау алды. Сонымен қатар 
«Шешеннің тілі – шебердің бізі» 

атты облыстық полиглоттар 
байқауымен жалғасты. 

Сондай-ақ «Тіл – татулық 
тірегі» атты об лыстық фес-
тиваль, «Өзге тілдің бә рін біл, 
өз тіліңді құрметте!» та қы-
рыбында пікірсайыс, «Туған 
тілде сыры терең жаным бар» 
поэзиялық концерт, «Рухани 
болмысты жаңғырту – ұрпақ 
ұлағаты» атты облыстық бай-
қау, «Ана тілім – ардақ тұтар 

айбыным» атты жыр кеші, 
«Мың бала» республикалық 
мә  дени-ағарту жобасы аясын-
да жалпықазақстандық дик-
тант, этнос жастары арасында 
«Жүзден жүйрік, мыңнан тұл-
пар» интеллектуалдық сайысын 
өткізу жоспарлануда, – деді Ал-
масбек Әбілқасымұлы.

 «СБ» ақпарат

БРИФИНГ

ТІЛ АПТАЛЫҒЫ
Тілдер мерекесі аясында аймақта бірнеше іс-шара 

ұйымдастырылуда. Бұл туралы өңірлік коммуникациялар 
қызметінде өткен брифингте облыстық қоғамдық даму 
басқармасының басшысы Алмасбек Есмаханов айтты. 

